
GOUVÈNÈ HOCHUL AK DOKTÈ RUTH WESTHEIMER PIBLIYE ANONS ENTERÈ 
PIBLIK POU SIPÒTE NOUYÒKÈ YO K AP LITE AK SOLITID PANDAN SEZON FÈT 

LA  
  

Gouvènè Hochul Dènyèman te nonmen Doktè Ruth kòm premye 'Ambasadris 
Solitid' New York pou ogmante sansibilizasyon sou enpak solitid sou sante  

  
Anons enterè piblik la gen konsèy sou jou Konje pou Nouyòkè k ap fè fas ak 

izolman sosyal; Yo ankouraje tout Nouyòkè yo pou yo tcheke sou vwazen yo ak 
pwòch yo ki ka nan kriz  

  
Anons enterè piblik la disponib isit la  

  
  
Gouvènè Kathy Hochul jodi a te pibliye yon anons enterè piblik sou solitid pandan 
sezon fèt la an patenarya ak Doktè Ruth Westheimer, Anbasadè onorè New York pou 
Solitid ke yo te nonmen dènyèman. Nan Anons Enterè Piblik la, ki pral afiche sou sit 
rezo sosyal yo, Gouvènè Hochul ak Doktè Westheimer diskite sou konsèy pou moun k 
ap fè fas ak izolman sosyal epi ankouraje tout Nouyòkè yo pou yo tcheke zanmi, 
vwazen ak pwòch yo ki petèt ka pase jou ferye yo poukont yo.  
  
"Sezon fèt sa a, ann repran angajman pou nou mete fen nan epidemi solitid la nan New 
York", Gouvènè Hochul te deklare. "Epidemi solitid la reyèl, li lakòz konsekans sante 
negatif pou granmoun aje, timoun ak Nouyòkè ki gen tout laj yo. Nou gen anpil resous ki 
disponib pou moun ki ka ap lite ak izolman sosyal, epi ansanm ak zanmi m Anbasadè 
Ruth n ap asire ke Nouyòkè yo konnen yo gen yon kote pou yo ale."  
  

VIDEYO anons enterè piblik la disponib sou YouTube isit la ak nan fòma kalite 
televizyon (h.264, mp4) isit la.  

  
Plis pase yon tyè nan adilt 45 oswa plis eksperimante solitid, ak prèske yon ka nan adilt 
65 oswa plis konsidere sosyalman izole, yon etid resan pa Akademi Nasyonal Syans, 
Enjeni ak Medsin te jwenn sa. Solitid defini kòm santiman ke ou poukont ou, kèlkeswa 
kantite kontak sosyal, pandan izolman sosyal refere ak yon mank koneksyon sosyal.  
  
Izolman sosyal siyifikativman ogmante risk pou lanmò prematire nan tout kòz, etid la te 
jwenn, rivalize risk ki poze pa lòt kondisyon sante oswa konpòtman prejidis, tankou 

fimen, obezite, ak inaktivite fizik. Izolman sosyal yo te asosye ak yon ogmantasyon 
apeprè 50 pousan risk pou yo devlope demans, alòske move relasyon sosyal – ki 
karakterize pa izolman sosyal oswa solitid – yo te asosye ak yon risk 29 pousan 
ogmantasyon pou maladi kè ak yon risk 32 pousan ogmantasyon pou aksidan vaskilè 
serebral (stwok).  
  
Nan kad lidèchip Gouvènè Hochul, Eta New York ap pran mezi pou devlope kominote ki 
favorab pou laj epi konstwi yon sistèm swen sante mantal ki pi solid. Ane pase, 
Gouvènè Kathy Hochul te siyen yon dekrè egzekitif pou kreye premye Plan Direktè 
pou Granmoun Aje (Master Plan for Aging) eta a pou asire ke granmoun Nouyòkè yo ka 
viv yon lavi ki an sante epi ki konplè pandan y ap vyeyi ak diyite ak endepandans.  
  
 Biwo Eta New York pou Veyès (New York State Office for the Aging, NYSOFA) ap 
travay kounye a ak Depatman Sante eta a pou devlope plan konplè sa a, ki pral 
rekòmande politik ki favorab pou laj pou enfliyanse devlopman kominotè, transpò, ak lòt 
sipò ki nesesè pou pèmèt tout Nouyòkè yo patisipe sosyalman pandan y ap vyeyi. Ete 
pase a, konsèy Plan Direktè pou Granmoun Aje a ak komite konsiltatif la te pibliye 
yon rapò preliminè, ak rapò final la ki te prevwa bay an 2025.  
  
NYSOFA gen yon rekò 50 ane nan konbat solitid ak izolman pami granmoun aje yo 
atravè pwogram vizitè amikal yo, aktivite angajman kominotè yo, ak lòt sèvis ak sipò. 
Depi 2018, NYSOFA te aplike plizyè pwogram inovan ke yo ap repwodui nasyonalman 
pou simonte izolman sosyal. Pwogram bèt domestik animatwonik ki genyen prim 
NYSOFA te montre yon rediksyon 75 pousan nan solitid, izolman ak doulè. Patenarya 
NYSOFA ak kominote an liy GetSetUp te konekte plis pase 200,000 Nouyòkè ki aje ak 
opòtinite angajman atravè aprantisaj ki dire tout lavi. NYSOFA te fè patenarya tou ak 
Selfhelp Community Services pou elaji Modèl Sant Vityèl pou Granmoun Aje Selfhelp la 
nan mwatye eta a. Anplis de sa, Patenarya NYSOFA ak Intuition Robotics te bay 
granmoun aje yo ElliQ, yon zouti konpayon entèlijans atifisyèl (AI) pwo-aktif, nan yon 
pwogram pilòt ki te reyalize yon rediksyon 95 pousan nan solitid nan premye ane 
lansman li a.  
  
An Novanm, Gouvènè Hochul te siyen tou lejislasyon S.5907, ki mande NYSOFA pou 
fè yon etid sou kantite adilt ki abite nan kominote ki fèt natirèlman pou pran retrèt 
(naturally occurring retirement communities, NORCs), k ap soufri nan izolman sosyal ak 
solitid, epi evalye pwogram oswa sèvis aktyèl k ap chèche soulaje kondisyon sa yo. Yo 
pral soumèt rezilta etid la bay Gouvènè a ak lejislati a.  
  
Direktè pa Enterim Biwo Eta New York pou Granmoun Aje a, Greg Olsen, te 
deklare, "Pou anpil moun, sezon fèt la se yon moman rasanbleman fanmi, men li kapab 
tou yon moman kote moun ka santi yo espesyalman poukont yo, sitou lè moun yo gen 
plis chans pou yo retire yo nan aktivite sosyal yo pandan mwa ki pi frèt yo. NYSOFA ap 
travay ak patnè nasyonal yo pou ofri anpil zouti ak inovasyon ki ka ede granmoun aje yo 
ak moun k ap bay swen yo. Genyen tou fason pratik ke nou tout ka fè pati pa nou. Si 
gen yon moun ki pi aje nan lavi ou, rele oswa vizite li, gade ki jan yo ap bouje epi etabli 
yon koneksyon emosyonèl sou yon enterè pataje. Li ka chanje lavi."  

Biwo Sante Mantal (Office of Mental Health, OMH) ap aplike kounye a plan 1 milya dola 
istorik Gouvènè Hochul la pou konstwi swen sante mantal kontinyèl New York la, ki te 
adopte nan mwa me nan Bidjè Eta pou ane fiskal 2024 la. Yon pati nan plan plizyè ane 
sa a gen ladan l envesti 60 milyon dola nan kapital ak 121.6 milyon dola fon 
fonksyònman pou elaji sèvis pou pasyan ekstèn yo yon fason konsiderab, sa ki ka bay 
yon anviwonman san estigma pou ede Nouyòkè yo ki gen pwoblèm sante mantal 
tankou enkyetid oswa depresyon.  
  
Kounye a, eta a ap travay pou triple kantite Klinik Sante Konpòtmantal Kominotè Sètifye 
(Certified Community Behavioral Health Clinics), ki sèvi Nouyòkè ki gen pwoblèm sante 
mantal oswa pwoblèm itilizasyon sibstans kèlkeswa kote yo abite oswa kèlkeswa 
kapasite yo pou peye pou sèvis sa yo. Klinik sa yo pral elaji soti 13 rive 39 disi jiyè 
2025.  
  
Doktè Ann Sullivan, ki se Komisè Biwo Sante Mantal nan Eta New York, te 
deklare, "Pou anpil Nouyòkè, jou ferye yo se yon moman pou selebre ak zanmi ak 
fanmi. Men, pou kèk moun, sezon sa a kapab tou estimile santiman solitid ak izolman 
sosyal, ki te lye ak rezilta sante mantal ki pòv. Mesaj sezonye sa a ki soti nan men 
Gouvènè Hochul ak Doktè Ruth Westheimer fè nou sonje pou nou konnen moun ki bò 
kote nou ki ka gen difikilte ak depresyon oswa enkyetid ki asosye ak solitid ak izolman, 
epi ke New York gen resous pou ede moun yo, tankou 988 ak liy tèks anonim kont kriz 
eta a."  
  
Pou anpil moun atravè eta a, jou ferye yo se yon moman lajwa pou rekonekte ak zanmi, 
fanmi ak pwòch yo. Pou lòt moun, jou ferye yo ka yon moman difisil, ki agrandi estrès, 
tristès ak solitid. Pandan tan sa yo, li enpòtan pou tcheke sou granmoun nou yo, moun 
k ap viv poukont yo ak moun ki nan lapenn pou yon moun ki pèdi.  
  
Nouyòkè yo pa poukont yo. Liy tèks anonim Eta New York la disponib 24/7. Moun yo ka 
voye tèks "GOT5" nan 741741 pou jwenn asistans. Moun ki nan kriz, ki gen detrès 
emosyonèl, oswa ki enkyete pou yon moun yo konnen yo kapab rele oswa voye tèks 
tou nan 988 oswa tchat nan 988lifeline.org 24 èdtan pa jou, 7 jou pa semèn.  
  

###  

